
ICYMI: GOUVÈNÈ CUOMO: 'Enough is Enough' agresyon seksyèl sou kanpis yo 

 

Maten an, Newsday te pibliye yon editoryal Gouvènè Andrew M. Cuomo ki detaye 

lejislasyon Enough is Enough l pou konbat agresyon seksyèl sou kanpis kolèj yo. 

Lejislasyon Gouvènè a pral etann règleman ak pwoteksyon SUNY te deja adopte pou 

asire ke 1.2 milyon etidyan kolèj yo nan Eta jwenn pwoteksyon avèk pwosedi ak direktiv 

inifòm ak global, enkli konsantman afimatif ak aksè a lapolis. 

 

Ou ka wè editoryal la la. Tèks konplè a enkli tou anba:  

 

Yon epidemi agresyon seksyèl sou kanpis yo ap pwopaje toupatou nan peyi a e li 

chokan, New York gen plis lekòl ki sou envestigasyon pou posib vyolasyon nan lwa 

federal pou jere vyolans seksyèl ak plent asèlman pase nenpòt lòt eta.  

 

Plizyè milye etidyan kolèj te afekte pa agresyon seksyèl, vyolans domestik, vyolans nan 

frekantasyon ak asèlman kriminèl chak ane. Men sa ki souvan domajab pou viktim yo 

ke krim nan an li menm se pratik kèk ofisyèl kolèj pou eseye bale rapò sou agresyon 

seksyèl anba tapi pou krent piblisite pral andomaje enstitisyon yo si yo rele lapolis pou 

envestige. 

 

Okontre, souvan yo pa trete agresyon seksyèl komsadwa kòm pwoblèm disiplin sou 

kanpis avèk konsekans minim pou yon ofansè. Daprè yon envestigasyon nan 2010 

Sant pou Entegrite Piblik, yo te jwenn sèlman 10 pousan a 25 pousan etidyan 

“responsab” pou agresyon seksyèl yo te chase yo efinitivman sou kanpis yo. Men 

agresyon seksyèl pa senpleman vyolasyon nan règleman kanpis yo, sa yo se krim e yo 

bezwen trete antan ke krim.  

 

Jodia, mwens pase 5 pousan ka vyòl sou fi nan kolèj yo te rapòte bay lapolis. E, daprè 

Biwo Statistik Jistis, sèlman 16 pousan etidyan fi ki te viktim vyòl ak agresyon seksyèk 

te resevwa asistans nan men yon ajans sèvis viktim.  

Envestigasyon sou kanpis teribleman limite, fòmasyon pèsonèl e resous yo pa sifi, e 

règleman ak pwotokòl yo manke. Si lapolis pa angaje, e gwoup sèvis viktim yo pa 

angaje, alòs kiyès kap ede viktim yo, epi mete otè krim sa yo deyò sou kanpis nou yo? 

Kòm yon eta, nou dwe fè sa ki pi bon.  

 

Pandan agresyon seksyèl sou kanpis yo se pa yon pwoblèm New York sèlman, se yon 

pwoblèm New York ka ede rezoud. E kòm New York te fè sa souvan, nou ka ede 

ranvèse kouran an sou yon kesyon nasyonal ke anpil toujou pa vle rekonèt si li menm 

egziste. 

 

Nou te deja ap pran aksyon nan New York. Nou te travay avèk lidè yo nan University 

Eta New York ak espesyalis eksteryè yo pou devlope yon politik laj nan echèl SUNY ke 

kounye a nou vle pwolonje atravè lejislasyon pou chak kolèj ak inivèsite nan eta. Nap 

rele efò nou “Enough is Enough” paske se egzakteman sa nou vle di. 

 

Modèl sou pwogram SUNY, lejislasyon an ta mande tout kolèj ak inivèsite yo nan New 

York, piblik ak prive, pou aplike politik repons ak prevansyon inifòm ak pwosedi ki gen 

rapò a vyolans seksyèl ak entèpèsonèl, enkli agresyon seksyèl, vyolans domestik, 

vyolans nan frekantasyon, ak asèlman kriminèl.  

 

Nap rele pwopozisyon lwa sa “Enough is Enough” paske se egzakteman sa nou vle di. 

Sa a se osijè jistis ak egalite.  

 

Mezi a di ke lè yon elèv rapòte bay ofisyèl kanpis yo ke yo te agrese l seksyèlman, yo 

dwe jwenn enfòmasyon sou dwa ak resous ki disponib pou yo. Yo dwe di elèv yo ke yo 

gen dwa pou rapòte atak la bay lapolis. Pandan ke sa ka parèt evidan, anpil nan ka yo 

kounye a jere pa sekirite kanpis yo. E oryantasyon sekirite kanpis la, sa ki travay pou 

administrasyon kolèj la, souvan ap fè fas avèk kesyon entèn kidonk li pa vin piblik epi 

tèni repitasyon yon inivèsite. 

 

Lwa sa a ta kreye yon sistèm definisyon nan tout eta sou konsantman afimatif kòm yon 

akò ki klè, san ekivòk, ak volontè ant patisipan yo pou angaje nan aktivite seksyèl 

spesifik. Nou bezwen yon definisyon inifòm konsantman afimatif, kidonk lè yo depoze 

plent, gen yon estanda ki etabli pou jije yo. 

“Enough is Enough” pran tou etap ki annaprè yo: 

• Yon politik amnisti nan tout eta, pou asire ke etidyan ki rapòte ensidan 

agresyon seksyèl oswa lòt vyolans seksyèl jwenn iminite pou sèten vyolasyon 

règleman sou kanpis, tankou itilizasyon dwòg ak alkòl. 

• Yon deklarasyon Dwa Sivivan /Viktim Vyolans Seksyèl, kanpis yo pral gen 

obligasyon pou distribye bay tout etidyan yo nan fason pou enfòme spesyalman 

viktim vyolans seksyèl yo sou dwa legal yo ak kijan yo ka jwenn resous ki 

apwopriye. 

• Egzijans fòmasyon pou administratè, anplwaye, ak etidyan yo enkli nan 

oryantasyon etidyan yo, enfòme etidyan yo sou dwa ak resous ki disponib pou 

yo ak fason inivèsite a pral reponn a rapò sou agresyon seksyèl, vyolans 

domestik, vyolans nan frekantasyon ak asèlman kriminèl.  

• Evalyasyon klima Kanpis enfòme pa omwen de sondaj elèv anonim e yo pibliye 

rezilta yo sou entènèt. 

• Opsyon pou divilgasyon konfidansyèl ak lavi prive nan kontestasyon jidisyè pou 

fè depo, enkli yon langaj notifikasyon klè pou etidyan yo, sou konfidansyèl ak 

lwa sou lavi prive, ak yon lis resous konfidansyèl ki disponib pou etidyan yo.  

 

Nou gen sipò plizyè enstitisyon, enkli Syracuse University, sa ki te adopte yon règleman 

menm jan, men li pral adopte “Enough is Enough” depi li vini lwa. 

 

Men sèten kolèj prive te diskite ke yo twò divèsifye nan gwosè, etandi ak konpozisyon 

pou yo sijè a yonsèl règleman ki adapte a tout moun. Yo ta dwe remake ke nou te deja 

aplike règleman sa yo nan SUNY, ki desèvi plis pase 463,000 etidyan. Li travay pou pifò 

sistèm divèsifye nan peyi a e toutfwa li pral travay pou lòt kolèj yo tou.  

 

“Enough is Enough” ta asire ke chak etidyan nan chak kolèj nan New York gen menm, 

pwoteksyon avanse ke SUNY te adopte ane pase. Mwen ofri lejislasyon sa alafwa kòm 

gouvènè e antanke papa ki voye twa pitit fi -- de nan kolèj ak youn sou wout -- deyò nan 

mond pou edike tèt yo. Li pèsonèl pou mwen e li ta dwe pèsonèl pou nou tout. 

 

Si li pase pa Lejislati Eta, sa ta vini lwa ki pi sevè sou agresyon seksyèl nan kanpis yo 

nan peyi a. Mwen fyè anpil de distenksyon sa paske nou pral pwoteje etidyan nou yo 

nan eta nou an pi byen pase nan nenpòt lòt eta. Men mwen kwè lòt eta yo ta swiv, 

paske si nou ka chanje konvèsasyon an otou agresyon seksyèl sou kanpis yo nan New 

York, nou ka chanje l toupatou nan peyi a. 

